
Inatsisartunut ilaasortaq 

Aaja Chemnitz Larsen, Inuit Ataqatigiit 

/Maani 

  

  

 

§ 37 pillugu apeqqut nr. 274-mut, radiokkut attaveqaqatigiittarnerni 

upalungaarsimanermut tunngasumut, akissutit 

 

Asasara Aaja Chemnitz Larsen 
 

2017-imi decembarip ulluisa aappaanni radiukkut attaveqarnerni 

upalungaarsimaneq pillugu Naalakkersuisunut apeqquteqaateqarputit. 

Apeqqutitit uannit akineqartussanngorlugit innersuussutigineqarput. 

 

1. 1. Ataatsimut radiukkut attaveqarnermi upalungaarsimanermut 

ilaanissaq Naalakkersuisut naatsorsuutigaat? 

Akissut: Oqartussaasutut upalungaarsimasuutitat ataasiakkaat radiukkut 

attaveqaatit sorliit atorusunnerlugit aamma ataatsimoortumik radiukkut 

attaveqaqatigiittarnissaq pillugu suleqatigiittoqarnissaannik 

kissaateqartoqarnersoq namminneq aalajangertarpaat. Oqartussaasutut 

upalungaarsimasuutitat maannakkut Naalakkersuisut ataanniittut, 

ataatsimoortumik radiukkut attaveqaqatigiittarnernut ilanngunneqassanersut 

Naalakkersuisut maannakkut suli isummerfiginngilaat. Atorfilitsigoortumik 

politiillu oqaloqatigiinnermik periarfissanik aallarniivoq. 

 

2. Ataatsimoorussamik radiukkut attaveqarnermik atortorissaarummut 

ilassutissartik Naalakkersuisut qaqugu aalajangiunnissaa 

Naalakkersuisut naatsorsuutigaat? 

Akissut: Oqartussaasut assigiinngitsut ataatsimoortumik radiukkut 

attaveqaqatigiittarnissat pitsaanerpaasorippatigit Naalakkersuisut 

isummernissaminnut aalajangiissapput. Maannakkut piffissalersuut suli 

piareerneqanngilaq.  

 

3. Ataatsimoorussamik radiukkut attaveqarnikkut upalungaarsimanermut 

Naalakkersuisut ilaassappata, tamanna qanoq akeqartussatut 

naatsorsuutigineqarpa? 

Akissut: Tamanna suli qulaajaaffigineqanngilaq.  

4. Ataatsimoorussamik radiukkut attaveqarnikkut atortorissaarutinut 

peqataasoqassappat arlaannik immikkut eqqarsaatigisassaqarpa 

imaluunniit arlaannik immikkut isiginiagassaqarpa? 

Akissut: Oqartussaasut assigiinngitsunik pisariaqartitsinerisa eqqumaffiginissaat 

pingaaruteqarpoq. Oqartussaasut ilaat annertoorujussuarmik radiukkut 

attaveqaqatigiittarnissanik pisariaqartitsipput aamma teknikkikkut atortunik 

nutaaliaasunik pisariaqartitsillutik. Oqartussat allat radiukkut 

attaveqaqatigiittarnissaat killeqartarpoq taamaattumillu pingaarnerpaaginnarnik 

atorfissaqartitsisarlutik. Tamakku ilaat ilaatigut eqqarsaatigineqartariaqarput, 

tamakku ataatsimoortumik radiukkut attaveqaqatigiittarnerni pilersissallugit 

siunertaqarluartuuppata.  

 

 

Inussiarnersumik inuulluaqqusillunga 

 

 

Kim Kielsen 


